
15 Januarie 2024 
 

AAN: Kerkrade 
 Finansiële Advieskomitees 
 Skribas en Kassiere 
 Predikante 

 
OMSENDSKRYWE NR 1/2024 
 
Geagte broers en susters 
 

 
Na die Kersreses is dit ongelukkig weer skouer aan die wiel en weet ons dat gemeentes nou 
druk besig is met begrotings wat op die eerskomende kerkraadsvergadering bespreek en 
goedgekeur moet word. 
 
In die lig hiervan kommunikeer ons graag die besluite van die Raad van Finansies. 
 
Die Raad van Finansies het die aanpassings in die traktementskale, orrelisteskale, reistoelae 
en pensioenbydraes vir die 2024/2025 finansiële jaar by hul vergadering van 3 November 
2023 behandel. 
 

Traktementskale (BYLAAG A) 
Onthou, hierdie skale is slegs ’n riglyn 

 
Die versorging van leraars is vir die Kerk baie belangrik.  Sodanig dat die Kerk onderneem het 
om, wanneer daar van hierdie traktementriglyn afgewyk word, dit met die medewete van die 
ringskommissie onderneem sal word.  Die Kommissie is bewus van die uitdagings waaronder 
gemeentes gebuk gaan om finansieel volhoubaar te wees.  Alhoewel hierdie skale slegs 
riglyne is, word ringskommissies versoek om tydens 'n visitasiebesoek na die finansiële 
welstand van die predikant navraag te doen en hul versorging deur die gemeente. 
 
Die bedoeling is dat daar gedeelde verantwoordelikheid by beide die gemeente en die 
ringskommissie geplaas word om te verseker dat die leraar na behore versorg word.  Wanneer 
’n gemeente dit met die ringskommissie deel dat die gemeente nie by hierdie riglyn kan hou 
nie, begin ’n proses om wedersydse billikheid (tussen leraar en gemeente) te evalueer, 
onderlinge hulp waar moontlik te mobiliseer, en die beste moontlike versorging van ons leraars 
onder die bepaalde omstandighede te bewerk. 
 
Ons kommunikeer oor die versorging van leraars en meer spesifiek die basiese elemente van 
versorging wat deur gebruik, of besluit, in ’n riglyn gestandaardiseer is.  Dit behels: 
 
1. Kontantdeel 
2. Vakansietoelae 
3. Reiskoste 
4. Pensioen 
5. Vergoeding vir preekbeurte op uitnodiging. 

 
Die eerste twee komponente word in BYLAAG A in tabelvorm aangebied, en vorm ’n eenheid. 
Dan volg inligting oor die laaste drie komponente. 

TRAKTEMENT- EN ORRELISTESKALE VIR 2024/2025 
PENSIOENBYDRAES EN REISTOELAES 

1. Kontantdeel 
 
Die Raad van Finansies het dit goedgedink om die traktementskale met 5.00% aan te 
pas.  Met hierdie aanpassing word gepoog om die strewe na optimale versorging van 
leraars te balanseer met die ekonomiese druk wat gemeentes ervaar om juis daarby 
uit te kom.  Die Raad van Finansies het nie net die Reserwebank se vooruitskatting 
van die inflasiekoers vir die komende jaar in ag geneem nie, maar ook die 
voorspellings van Ninety-One (Investec).  
 
Daar is besluit om die skale tot 25/26-diensjaar te beperk.  Die verhogings na die 25/26 
jaar skaal word slegs die persentasieverhoging, soos deur die Raad van Finansies 
voorgestel, gebruik.  Dit word dus voorgestel dat ’n 5% aanpassing vir die 2024/2025 
finansiële jaar aan predikante wat bo die 25/26 jaar diensjaar is, toegestaan kan word. 

 
2. Vakansietoelaag 

 
Dit bly die praktyk dat ’n 13de tjek in die maand waarin ’n leraar verjaar, of soos deur 
die leraar en die kerkraad ooreengekom, betaalbaar is.  Sommige leraars verkies dat 
die vakansietoelaag in Desember, of wanneer hy/sy met verlof gaan, uitbetaal word.  
Finansiële bestuur is belangrik, veral waar en wanneer vakansietoelae gemeentes se 
kontantvloei onder druk kan plaas. 

 
3. Reiskostetoelaag 

 
Die reiskostetoelaag se doel is om predikante in staat te stel om hul ampswerk te 
verrig.  Hierdie toelaag bestaan uit twee komponente: 
 
* Vastekoste – wat, aldus die Automobiel Assosiasie, finansieringskoste en 

versekering in die berekening hiervan gebruik.  Aangesien finansieringskoste 
die grootste deel van die vastekoste uitmaak, is dit te verstane dat die stand 
van rentekoerse ’n invloed op die totale koste het. 

 
* Loopkoste – wat uit brandstof-, diens- en onderhoudskoste asook motorbande 

bestaan.  Die AA gee nie meer die tabelle uit wat die loopkoste verdeel tussen 
onderhoud, bande en brandstof nie.  Om die loopkoste en vastekoste te kry, 
moet daar ’n sertifikaat vanaf die AA aangevra word vir ’n spesifieke voertuig.  
Die sertifikaat toon dan een syfer vir vastekoste en een vir loopkoste.   

 
Hierdie sertifikaat is beskikbaar by die volgende skakel: 
https://www.aa.co.za/calculators/vehicle-rates-calculator. 

 
* Gemeentes en leraars word herinner dat daar ’n ooreenkoms bestaan tussen 

die leraar en die gemeente.  Sodanige ooreenkoms (beroepsbrief) maak vir 
reiskoste (in die vorm van ’n vervoertoelaag) ten opsigte van die 
beroepsopdrag voorsiening.  Die leraar bekom ’n geskikte voertuig en finansier 
dit oor 48 tot 72 maande.  Enige verandering aan die vastekoste sal afhang 
van die finansieringsooreenkoms.  Neem kennis dat die meeste 
finansieringsooreenkomste van ’n wisselende koers gebruik maak, wat dan ’n 
impak het op die vastekoste. 

 
Indien die finansieringsooreenkoms ’n vaste rentekoers het, behoort die 
vastekoste konstant te bly totdat die voertuig vervang word. 
 
Sommige beroepsbriewe is op ’n totale pakketwaarde gebaseer, waarvan die 
pakket saamgestel word na onderhandeling tussen die gemeente en die leraar. 

* Leraars word daaraan herinner dat u ’n volledige ritboek moet byhou om ’n eis 
teen hierdie toelaag vanaf die SAID terug te eis.  Neem asseblief kennis dat 
indien daar nie ’n volledige ritboek bygehou is nie, die SAID u gaan belas op 
die reiskoste wat u van die gemeente ontvang het.  Vir ’n doelmatige ritboek 
besoek gerus www.sars.gov.za. 

 
Wat van parkering en tolhekgeld? 
 
Wanneer die leraar hierdie koste vir ampswerk aangaan, is dit net billik om die leraar, 
wanneer die strokies ingedien word, daarvoor te vergoed.  Dit het geen 
belastingimplikasies vir die leraar nie, aangesien dit 'n terugbetaling van onkostes is. 

 
4. Pensioen 

 
Die werknemersbydraes tot die Pensioenfonds word gebaseer op die 
versorgingsvoordeel.  Die versorgingsvoordeel, waarop bydraes gebaseer word, is 
met 5.08% verhoog.  Dit bring die versorgingsvoordeel te staan op R 628 000. 
 
Die predikant se bydrae tot die Pensioenfonds is gelykstaande aan 7.5% van die 
versorgingsvoordeel.  Dit verhoog vanaf R3 735 na R3 925 per maand. 
 
In terme van die besluit van die 64ste Algemene Kerkvergadering, is die gemeentes 
se verpligting tot die Pensioenfonds gewysig sodat die totale werkgewersverpligting 
gevorder word op ’n basis van ’n voorgestelde bedrag per lidmaat. 
 
Die afname in die getal belydende lidmate het ook tot gevolg dat ons nie anders kan 
as om die werkgewersbydraes te verhoog nie.  Die verhoging beloop 2.08%.  Die lae 
verhoging is moontlik gemaak as gevolg van ‘n oorverhaling wat aanleiding tot n 
surplus gegee het.  Hierdie surplus word gebruik om sodoende ‘n verligting aan 
gemeentes deur te gee. 
 

 2024/2025 2023/2024 

Pensioenfondsbydraes (insluitend risikopremies) R 245.00 R 240.00 

 
Die gemeente se maandelikse bydrae word soos volg bereken: 
 

Augustus 2023 lidmaatgetal x [tarief onder 2024/2025 kolom] ÷ 12 

 
Die bydrae word maandeliks per debietorder van die gemeente se bankrekening 
verhaal.  Indien ’n Augustustelling nie beskikbaar is nie, lees asseblief Omsendbrief 
23/2011 wat die werkswyse dikteer wat gevolg word om die premies te bereken. 

 
5. Vergoeding vir preekbeurte op uitnodiging 

 
Die voorbereiding vir preekbeurte op uitnodiging verg dat die leraar deeglike 
navorsing, eksegese, ensovoorts, moet doen.  Daar word ongeveer 8 tot 16 ure 
benodig om deeglike voorbereiding te doen.  Emeriti, beroepafwagtende predikante 
en proponente word nie maandeliks versorg nie. 
 
Daar is addisionele kostes om by die gemeente te kom wat insluit reiskoste, tolgelde, 
verblyfkoste, ensovoorts. 
 
Gemeentes moet kennis neem van al die kostes en die leraar vir die preekbeurt 
vergoed op ’n billike basis. 

Derhalwe word die volgende as ’n absolute minimum voorgestel: 
 
* Vergoeding per preekbeurt = R1,160.00. 
 
* Vervoerkoste  

 

Leraars sonder ’n vervoertoelaag R5.46 per kilometer 

Leraar met ’n vervoertoelaag R2.10 per kilometer 

 
* Tolgeld op die heen-en-terug-reis  
 

Tolgeld is terugbetaalbaar.  Hierdie uitgawe het nie ’n belastingimplikasie nie, 
aangesien dit ’n terugbetaling van ’n uitgawe is vir die uitvoering van ’n 
bepaalde taak/opdrag. 
 

* Indien die afspraak die persoon verplig om een of meer etes weg van die huis 
deur te bring, behoort etes voorsien te word, of billike vergoeding vir elke 
maaltyd betaal te word. 

 
* Indien die diens vereis dat die persoon moet oornag, behoort geskikte 

akkommodasie of billike vergoeding daarvoor verskaf te word.  
 
* Koste ten opsigte van aanbieding, soos uitdeelstukke, apparaat, ensovoorts, 

behoort ook nie deur die predikant gefinansier te word nie. 
 

Akkommodeer asseblief die besoekende predikant so ver as wat dit vir u moontlik is. 
Indien u dit nie kan bybring nie, finaliseer reëlings, verkieslik skriftelik, met die 
predikant voor die besoek, sodat ongelukkigheid vermy kan word. 

 
Orrelisteskale (BYLAAG B) 

 
Die skale wat ons vanaf SAKOV ontvang het, was ten opsigte van die 2024/2025 finansiële 
jaar.  Ons het die skale, soos die traktementskale, ook met 5% aangepas. 
 

Ten slotte 
 

Baie dankie dat ons hierdie belangrike inligting met u almal kan deel.  Indien enige saak 
verdere toeligting verg, kan u ons gerus kontak – want ons is saam met u in diens.  

 
Mnr JJP Hattingh   
Bedryfshoof:  Sinodale Dienssentrum 
 
012 322 8885 x3008 
johan@nhk.co.za  

Traktementskale  (BYLAAG A) 
Onthou, hierdie skale is slegs ’n riglyn 

 

  
NEDERDUITSCH HERVORMDE KERK VAN AFRIKA  

Voorgestelde traktementskale 1 Maart 2024 tot 28 Februarie 2025 

Aanpassingskoers 5% 

Jare Besonderhede Tot 29 Februarie 
2024 

Vanaf 1 Maart 2024 

1 - 2 Kontantdeel 328 455 344 878  

  Vakansietoelae 27 377 28 740  

  Aan die predikant 355 832 373 618  

3 - 4 Kontantdeel 342 126 359 232  

  Vakansietoelae 28 511 29 936  

  Aan die predikant 370 637 389 168  

5 - 6 Kontantdeel 356 262 374 075  

  Vakansietoelae 29 689 31 173  

  Aan die predikant 385 951 405 248  

7 - 8 Kontantdeel 371 776 390 365  

  Vakansietoelae 30 984 32 530  

  Aan die predikant 402 760 422 895  

9 - 10 Kontantdeel 387 891 407 286  

  Vakansietoelae 32 322 33 940  

  Aan die predikant 420 213 441 226  

11 - 12 Kontantdeel 404 789 425 028  

  Vakansietoelae 33 734 35 419  

  Aan die predikant 438 523 460 447  

13 - 14 Kontantdeel 422 433 443 555  

  Vakansietoelae 35 203 36 963  

  Aan die predikant 457 636 480 518  

15 - 16 Kontantdeel 441 246 463 308  

  Vakansietoelae 36 769 38 609  

  Aan die predikant 478 015 501 917  

17 - 18 Kontantdeel 460 765 483 803  

  Vakansietoelae 38 393 40 317  

  Aan die predikant 499 158 524 120  

19 - 20 Kontantdeel 480 922 504 968  

  Vakansietoelae 40 076 42 081  

  Aan die predikant 520 998 547 049  

21 - 22 Kontantdeel 500 159 525 167  

  Vakansietoelae 41 680 43 764  

  Aan die predikant 541 839 568 931  

23 - 24 Kontantdeel 520 162 546 170  

  Vakansietoelae 43 345 45 514  

  Aan die predikant 563 507 591 684  

25 - 26 Kontantdeel 540 975 568 024  

  Vakansietoelae 45 081 47 335  

  Aan die predikant 586 056 615 359  

Orrelisteskale  (BYLAAG B) 

DIENSVOORWAARDES 

VERLOF 
 
* Vakansieverlof 
 

 
 
4 weke (Sondae) 

* Siekteverlof 2 weke ten volle en 
2 weke @ 1/2 betaling 

* Spesiale verlof (geleentheidsverlof) 2  Sondae per jaar met vooraf 
goedkeuring (kraamverlof uitgesluit) 

* Kraamverlof 4 weke aaneenlopend 

BONUS 
 

* ’n Jaarlikse bonus in die vorm van ’n 13de 
tjek 

 
 
Word aanbeveel 

REISKOSTE 
 
* Waar orrelis buite die gemeente grense 

woon 

 
 
R5.46 per km buite ’n 10 km-straal 
vanaf die kerkgebou 

DIENSBEËINDIGING 8 weke vooraf kennis 

